
Avgjerd om at vedtaket ikkje får utsett iverksetting - 54/195 - Øvre Varåsen - Nybygg 
einebustad 
 
Tiltak: nybygg einebustad med utleigehusvære 
Byggjestad: Gbnr: 54/195 Øvre Varåsen 
Tiltakshavar: GAMO EIENDOM AS 
Ansvarleg søkjar: Nordmarka os as 

 
DS 652/2026 
 
Vi viser til klaga di datert 10.06.2026 over kommunen sitt vedtak i ovannemnde sak. Vidare 
visar vi til brev frå kommunen datert 06.07.2026 med orientering om saksgangen. 
 
Du har bede om at vedtaket ikkje blir iverksett før klaga er avgjort. Eit vedtak kan som 
hovudregel gjennomførast uavhengig av om vedtaket er påklaga eller ikkje. Utsett 
iverksetting må såleis avgjerast særskilt anten av kommunen eller statsforvaltaren. 
 
Avgjerd 
Bjørnafjorden kommune gjev ikkje utsett iverksetting av vedtak om rammeløyve datert 
20.05.2026. Avgjerd om utsett iverksetting av vedtak er ikkje eit enkeltvedtak, 
og kan ikkje klagast på, jf. fvl. § 28, jf. § 2. 
 
Grunngjeving 
De har klaga på vedtaket, og bedt om at det blir gitt utsett iverksetting av vedtaket inntil klaga 
er endeleg avgjort. Grunngjevinga for dette er at igangsetting av tiltak kan skape ei situasjon 
som vil undergrave klagehandsaminga. De har vidare heldt fram at de meiner saka er 
mangelfullt opplyst, mangelfullt vurdert og at naboar ikkje har fått uttale seg om tiltaket slik 
det faktisk ble behandla og godkjent. Dette er tilhøve som kan føre til ugyldigheit.  
 
Hovudregelen er at eit vedtak kan bli sett i gang sjølv om det er klaga på. Forvaltningslova § 
42 opnar opp for at forvaltninga, i dette tilfellet kommunen kan bestemme 
noko anna etter ei konkret vurdering i den aktuelle saka. I praksis betyr dette at kommunen 
må gjere ei avveging av den interessa den som har fått ein rettighet etter vedtaket har i å 
kunne gjennomføre straks, opp mot den interesse klagar har i å krevje iverksettinga utsett. 
 
I denne saka er det gjeve løyve til nybygg einebustad på ein eigedom avsett til 
bustadføremål. Dersom klageinstansen skulle gjere om eller oppheve kommunen sitt vedtak 
om løyve til å føre opp omsøkte bustad, vil det fortsett vere pårekneleg for eigar/tiltakshavar 
at det eventuelt kan byggjast ein anna einebustad på eigedomen. Det er også tiltakshavar 
sjølv som tek risikoen ved å starte bygginga før klaga på vedtaket er ferdig behandla. 
Dersom saka ender opp med eit avslag på søknaden, vil tiltakshavar vere ansvarleg for å 
tilbakeføra eigedomen til situasjonen slik den var før tiltaka. 

Etter kommunens vurdering får det derfor små konsekvensar for naboane som har klaga på 
vedtaket at tiltakshavar får starte opp før klaga er ferdig handsama. 
  
Moglegheita for å gje utsett iverksetting av eit vedtak, er meint å sikre at det ikkje blir gjort 
ting som gjer varige skadar på viktige høve som ikkje kan rettast opp i. Etter vår vurdering er 
det ikkje nokre spesielle høve for denne eigedomen som vil gje store og varige skadar for 
naboane om arbeidet med tiltaket startar opp. Vi kan derfor ikkje sjå at det er grunnlag for å 
gje utsett iverksetting av vedtaket datert 20.05.2026. 
 
 
Med vennleg helsing 
 
Andrea Heitman Olsen Renate Halstensen 
Leder - Byggesak Rådgjevar - Byggesak 
 
Brevet er godkjent elektronisk og har derfor inga underskrift. 
 
 
Kopi til:    
GAMO EIENDOM AS Ulvenvegen 32 5210 OS 

Nordmarka os as Ulvenveien 32 5210 OS 

